
 
  

 
 
 

 

 
 

2001ᒥ 2 ᐳᓴᓐᑦ ᐃᓄᐃᑦ ᐅᑭᐅᓖᑦ 15ᓂᑦ ᐊᖓᔪᑦᓰᓗ ᖃᐅᔨᔭᐅᓐᓂᖁᑦ 
ᐊᐅᒃᑯᑦ ᐱᑕᑦᓴᖃᓗᐊᕆᐊᖏᑦ/ ᒪᒪᕐᓴᐅᑎᖃᓗᐊᕆᐊᖏᑦ. 2006ᖑᓕᕐᑎᓗᒍ 
ᐅᓄᕐᓂᖏᑦ ᒪᕐᕈᕕᓪᓗᐊᑐᓂᑦ ᐅᓄᕐᓯᐅᒥᓐᓂᖁᑦ 4 ᐳᓴᓐᑦᓄᑦ, ᖃᐅᔨᒍᑎᐅᑦᓱᓂ 
ᐃᓄᐃᑦ ᐅᓄᕐᓯᐸᓪᓕᐊᔪᑦ ᐊᐅᒃᑯᑦ ᐱᑕᑦᓴᖃᓗᐊᕐᑐᑦ/ᒪᒪᕐᓴᐅᑎᖃᓗᐊᕐᑐᑦ. 
ᐃᓗᓯᕐᒧᑦ ᐱᓀᓗᑕᐅᔪᖅ ᐃᓄᐃᑦ ᑲᒪᒋᒋᐊᕆᐊᖃᕐᑐᓴᖓ ᒫᓐᓇᐅᑎᓪᓗᒍ, 
ᑐᑭᓯᑎᑦᓯᒍᑎᓂᑦ ᓯᕗᕐᖏᒐᓱᒍᑎᓂᑦ ᑐᑭᓯᒪᔭᐅᑎᑦᓯᒍᑎᓂᑦ ᑐᓴᕐᑕᐅᑎᑦᓯᓗᑎᑦ. 

ᖃᓄᖅ ᓱᕐᕃᓱᖑᕙ ᑕᑯᓐᓇᓯᐊᕐᓂᓂᒃ ᐊᐅᒃᑯᑦ ᐱᑕᑦᓴᖃᓗᐊᕐᓂᖅ/ᒪᒪᕐᓴᐅᑎᖃᓗᐊᕐᓂᖅ? 

ᐊᐅᒃᑯᑦ ᐱᑕᑦᓴᖃᓗᐊᕈᕕᑦ/ᒪᒪᕐᓴᐅᑎᖃᓗᐊᕈᕕᑦ, ᐊᐅᑦ ᐱᑕᑦᓴᖃᓗᐊᓱᖑᕗᖅ/ᒪᒪᕐᓴᐅᑎᖃᓗᐊᓱᖑᕗᖅ. ᑖᓐᓇ 
ᐱᑕᑦᓴᖅ/ᒪᒪᕐᓴᐅᑎᒃ ᓱᒃᑯᐃᓱᖑᕗᖅ ᐃᔩᑉᐱᑦ ᐃᓗᐊᓂᑦᑐᓂᑦ ᐊᑭᓐᓇᖏᓐᓂᑦ ᑌᔭᐅᔪᓂ ᐃᔨᐅᑉ ᑕᖃᖏᑦ. 
ᐅᕐᓱᐃᑦ ᓄᐊᑦᓱᑎᑦ ᐃᔨᐅᑉ ᑕᖃᖏᓐᓂ ᐊᐅᒃ ᐃᓂᕐᕋᖏᓐᓂᓴᐅᓕᕐᑎᑕᐅᑦᓱᓂ. ᑕᑯᓐᓇᓯᐊᖕᖏᓕᐅᒥᒍᓐᓇᖁᖅ 
ᐊᑯᓂ ᐊᐅᒃᑯᑦ ᐱᑕᑦᓴᖃᓗᐊᕈᓂ/ᒪᒪᕐᓴᐅᑎᖃᓗᐊᕈᓂ. ᐊᑦᑕᓇᕐᑐᒥᓐᓂᓴᐅᒍᓐᓇᖁᖅ ᐊᐅᒻᒥ ᐱᑕᑦᓴᖅ/ᒪᒪᕐᓴᐅᑎᒃ 
ᑲᒪᒋᔭᐅᑦᓯᐊᖏᑉᐸᑕ ᐊᑯᓂ ᐃᓅᓯᕐᒥ ᐊᓯᑦᔨᒋᐊᖕᖏᓂᕐᓄᑦ ᐄᕐᖃᒐᕐᑐᖏᓐᓂᓄᓗ. ᐊᐅᒃᑯᑦ ᐱᑕᑦᓴᖃᓗᐊᕐᓂᖅ/ 
ᒪᒪᕐᓴᐅᑎᖃᓗᐊᕐᓂᖅ ᑕᑉᐱᑑᒋᕐᑐᓄᑦ ᑕᐅᑐᑦᓯᐊᖏᑦᑐᓕᕐᑎᓯᒍᓐᓇᖁᖅ ᑕᐅᑐᖕᖏᓕᓪᓚᕆᓗᓂᓗᓐᓃᑦ. 

ᓱᓇᐅᕙᑦ ᐃᓕᑕᕐᓇᐅᑎᖏᑦ? 

ᐊᑕᐅᓯᕐᒥᒃ ᐊᒥᓱᓂᓗᓐᓃᑦ ᐅᑯᓂᖓ ᐃᓕᑕᕐᓇᐅᑎᖃᕈᕕᑦ, ᐋᓐᓂᐊᕕᐊᐱᓕᐊᕐᑐᓴᐅᕗᑎᑦ ᐅᖄᖃᑎᖃᓗᑎᑦ 
ᐊᓐᓂᐊᓯᐅᕐᑎᒥᒃ ᐊᓐᓂᐊᓯᐅᕐᑎᒪᕆᒻᒥᓗᓐᓃᑦ ᓱᒃᑯᓕᐅᒥᓂᐊᖕᖏᒪᑦ: 
 ᐃᔨᓕᕆᓂᖅ 
 ᑕᑉᐱᑑᓂᖅ 
 ᑕᑯᓐᓇᑕᖓᓃᑦᑐᑦ ᐳᑦᑕᓱᑎᑦ 

 ᓱᓇᑕᖃᖕᖏᑐᖅ ᑕᑯᓐᓇᑕᕐᓃᑦᑐᖅ 
 ᐃᔩᑉᐱᑦ ᓴᓂᕋᖓᓂᑦᑐᓂᑦ ᑕᑯᒍᓐᓇᓯᐊᖕᖏᓂᖅ 

ᖃᓄᖅ ᑲᒪᑦᓯᐊᕈᓐᓇᕿᑦ ᐃᔩᒃᑭᓂᒃ? 

ᑲᒪᒋᐊᕐᓗᑎᒃ ᐃᔩᒃᑭᓂ ᑕᑉᐱᓕᒋᐊᖕᖏᓗᑎᓗ: 

• ᐃᔨᓕᕆᔭᐅᓗᑎᑦ ᐋᓐᓂᐊᓯᐅᕐᑎᒧᑦ, ᐋᓐᓂᐊᓯᐅᕐᑎᒪᕆᒻᒧᑦ ᐃᔨᓕᕆᔨᒧᓗᓐᓃᑦ ᖃᐅᔨᔭᐅᓗᑎᑦ 
ᓱᒃᑯᐸᓪᓕᐊᓕᕐᒪᖔᑕ 

• ᑲᒪᒋᔭᖃᕐᓗᑎᑦ ᐊᐅᒃᑯᑦ ᐱᑕᑦᓴᖃᓗᐊᕐᓂᐱᑦ/ᒪᒪᕐᓴᐅᑎᖃᓗᐊᕐᓂᐱᑦ ᐳᕐᑐᓂᖓᓂᒃ ᐃᓅᓯᕐᒥ 
ᐊᓯᑦᔩᒋᐊᕐᓂᑯᑦ ᐄᕐᖃᒐᕐᑐᓂᒃᑯᓗ 

• ᐊᐅᑉ ᓯᕐᖑᔭᕐᓂᖓ ᖃᓄᐃᖕᖏᓯᐊᕐᑎᓗᒍ ᐊᒻᒪᓗ ᐅᕐᓱᖃᓗᐊᕐᑌᓕᓗᓂ ᐃᓄᓯᕐᒥᓂ ᐊᓯᑦᔩᒋᐊᕐᓂᑯᑦ 

ᐋᓐᓂᐊᓯᐅᕐᑕᐅᒍᓐᓇᖄᑦ ᐃᔩᒃ? 

ᓱᒃᑯᐸᓪᓕᐊᓂᖓ ᖃᐅᔨᔭᐅᑲᐱᒍᓂ ᑕᑉᐱᓕᓚᐅᕐᑎᓇᒃ, ᐋᓐᓂᐊᓯᐅᕐᑕᐅᒍᓐᓇᖁᖅ ᑕᑉᐱᓕᖕᖏᑐᓚᕿᓗᓂ. 
ᑕᑉᐱᓕᓯᒪᒋᕐᐸᑕᓕ, ᐋᓐᓂᐊᓯᐅᕐᑕᐅᓂᖅ ᑕᑉᐱᓕᒋᐊᓪᓚᖏᑦᑐᒍᑎᐅᒍᓐᓇᑐᖅ. 

ᑕᑯᓐᓇᓯᐊᕐᓂᖅ ᐊᒻᒪᓗ ᐊᐅᒃᑯᑦ ᐱᑕᑦᓴᖃᓗᐊᕐᓂᖅ/ᒪᒪᕐᓴᐅᑎᖃᓗᐊᕐᓂᖅ  
ᑐᑭᓯᒪᔭᐅᒋᐊᓖᑦ ᐊᐱᕐᓲᑏᓗ 

ᐊᐅᒃᑯᑦ ᐱᑕᑦᓴᖃᓗᐊᕐᓂᒧᑦ/ᒪᒪᕐᓴᐅᑎᖃᓗᐊᕐᓂᒧᑦ ᑕᑯᓐᓇᓯᐊᕈᓐᓀᓂᖅ 
ᑕᑯᓐᓇᓯᐊᕈᓐᓀᖃᑦᑕᑐᓂᑦ ᐱᑦᔪᑎᐅᓂᕐᐸᐅᕗᖅ ᐱᓇᓱᒍᓐᓇᑐᓂᑦ ᐅᑭᐅᓕᓐᓂᑦ. 

 

 
ᖃᓄᐃᑦᑑᕙᑦ ᐃᔨᓕᕆᒍᓰᑦ ᐊᐅᒃᑯᑦ ᐱᑕᑦᓴᖃᓗᐊᕐᓂᒧᑦ/ᒪᒪᕐᓴᐅᑎᖃᓗᐊᕐᓂᒧᑦ ᐱᔭᕆᐊᑦᑐᕈᑎᐅᓲᑦ? 

1. ᐊᐅᒃᑯᑦ ᐱᑕᑦᓴᖃᓗᐊᕐᓂᒧᑦ/ᒪᒪᕐᓴᐅᖃᓗᐊᕐᓂᒧᑦ  

 
ᖃᓄᐃᒍᑎᐅᒍᓐᓇᑐᓕᒫᓂ, ᐊᐅᒃᑯᑦ ᐱᑕᑦᓴᖃᓗᐊᕐᓂᒧᑦ/ 
ᒪᒪᕐᓴᐅᑎᖃᓗᐊᕐᓂᒧᑦ ᑕᑉᐱᓕᓂᖅ ᐱᓀᓗᑕᐅᓂᕐᐸᐅᕗᖅ. ᑌᒣᓚᕿᓲᖅ 
ᐃᔨᐅᑉ ᑕᖃᖓ ᓱᒃᑯᑕᐅᒻᒪᑦ. ᑕᖃᖅ ᐃᔨᐅᑉ ᑐᓄᐊᓂᑦᑐᖅ ᖃᐅᒪᔪᒥᒃ 
ᐃᑉᐱᒍᓱᒍᑎᒃ. ᐃᓂᕐᕋᓯᐊᕐᑎᑕᐅᔪᖅ ᒥᑭᔪᐊᐱᓐᓄᑦ ᐊᐅᑉ ᑕᖃᖏᓐᓄᑦ. 
ᐊᐅᒃᑯᑦ ᐱᑕᑦᓴᖃᓗᐊᕐᓂᒧᑦ/ ᒪᒪᕐᓴᐅᑎᖃᓗᐊᕐᓂᒧᑦ 
ᑕᑯᓐᓇᓯᐊᕈᓐᓀᓱᖑᕗᑦ ᑖᒃᑯᐊ ᐊᐅᑉ ᑕᖃᖏᑦ ᓱᒃᑯᑕᐅᒻᒪᑕ. ᐊᒥᓱᑦ 
ᐃᓄᐃᑦ ᐊᐅᒃᑯᑦ ᐱᑕᑦᓴᖃᓗᐊᕐᑐᑦ/ᒪᒪᕐᓴᐅᖃᓗᐊᕐᑐᑦ 
ᑕᑯᓐᓇᓯᐊᕈᓐᓀᓱᖑᕗᑦ. 
 

 
 

 

2. ᐃᔨᒥ ᖁᕕᕐᑎᒍᑎᒃ 

ᐊᐅᒃᑯᑦ ᐱᑕᑦᓴᖃᓗᐊᕈᕕᑦ/ ᒪᒪᕐᓴᐅᑎᖃᓗᐊᕈᕕᑦ, ᖁᕕᕐᑎᓂᕐᑖᓂᕆᒍᓐᓇᑌᑦ 
ᐳᕐᑐᓂᕐᓴᐅᕗᖅ ᐃᓄᓐᓂᑦ ᐊᐅᒃᑯᑦ 
ᐱᑕᑦᓴᖃᓗᐊᖕᖏᑐᓂᑦ/ᒪᒪᕐᓴᐅᑎᖃᓗᐊᖕᖏᑐᓂᑦ. ᐳᕐᑐᓗᐊᕐᑐᒥᒃ 
ᐱᑕᑦᓴᖃᕐᓂᖅ/ᒪᒪᕐᓴᐅᑎᖃᓗᐊᕐᓂᖅ ᐃᔨᑉᐱᑦ ᐃᒐᓛᕌᐱᖏᓐᓂᑦ 
ᐳᓪᓕᓕᕐᑎᓯᓲᖑᕗᖅ ᐊᒻᒪᓗ ᐃᒐᓛᕌᐲᑦ ᑕᑯᑦᓴᐅᑎᑦᓯᓯᐊᓲᑦ ᑕᑦᑐᑐᒥᒃ 
ᑕᑯᓐᓇᑎᑦᓯᓱᑎᑦ. ᑭᓇᑐᐃᓐᓇᖅ ᖁᕕᕐᑎᓂᕐᑖᕈᓐᓇᑐᖅ ᑭᓯᐊᓂ ᐃᓄᐃᑦ 
ᐊᐅᒃᑯᑦ ᐱᑕᑦᓴᖃᓗᐊᕐᑐᑦ/ ᒪᒪᕐᓴᐅᑎᖃᓗᐊᕐᑐᑦ ᐱᓀᓗᑕᖃᑲᐱᓐᓂᓴᐅᓱᖑᕗᑦ 
ᐃᔨᒥᑎᒍᑦ ᓱᑲᓐᓂᓴᒥᓗ ᓱᒃᑯᐸᓪᓕᐊᓱᑎᑦ. 

3. ᐃᔨᒥᒍᑦ ᖄᕐᓂᐊᓂᑯᒥᓄᑦ ᓯᖓᕐᓂᐊᓂᑯᒥᓄᑦ ᑕᑉᐲᓕᔪᖅ 

ᐃᔨᒥᒍᑦ ᖄᕐᓂᐊᓂᑯᒥᓄᑦ ᓯᖓᕐᓂᐊᓂᑯᒥᓄᑦ ᑕᑉᐱᓕᓂᖅ ᐊᑦᔨᐅᖏᑦᑐᒋᕗᖅ 
ᐃᔨᓄᑦ ᐱᓀᓗᑕᐅᑦᓱᓂ ᐃᓄᓐᓂᑦ ᐊᐅᒃᑯᑦ 
ᐱᑕᑦᓴᖃᓗᐊᕐᑐᓂ/ᒪᒪᕐᓴᐅᑎᖃᓗᐊᕐᑐᓂ. ᓂᓐᓂᐅᓂᖓ ᓱᒃᑯᐃᓱᖑᕗᖅ ᑕᖃᓐᓂᑦ 
ᑕᑯᓐᓇᕈᑎᒥᓗ ᓄᑭᒥ ᑕᐅᑐᖕᖏᓕᕐᑎᓯᑦᓱᓂ. ᐊᐅᒃᑯᑦ 
ᐱᑕᑦᓴᖃᓗᐊᕐᑐᑦ/ᒪᒪᕐᓴᐅᑎᖃᓗᐊᕐᑐᑦ ᐃᔨᒥᒍᑦ ᖄᕐᓂᐊᓂᑯᒧᑦ ᓯᖓᕐᓂᐊᓂᑯᒥᓄᑦ 
ᑕᑉᐱᓕᓂᖃᓲᑦ 50 ᐳᓴᓐᑦᓗᐊᓂᑦ ᐅᓄᕐᓂᓴᐅᕗᑦ ᐃᓄᓐᓂᑦ ᐊᐅᒃᑯᑦ 
ᐱᑕᑦᓴᖃᓗᐊᖕᖏᑐᓂᑦ/ᒪᒪᕐᓴᐅᑎᖃᓗᐊᖕᖏᑐᓂᑦ. 

ᐊᐱᕐᓲᑏᑦ: ᖃᓄᐃᑦᑐᓂᑦ ᑕᑯᓐᓇᓂᐅᔪᑦ ᐊᑦᔨᒌᖕᖏᑐᓂᑦ ᐃᔨᒃᑯᑦ ᐱᓀᓗᑕᖃᕐᓂᓄᑦ? 
ᐊᑦᔨᖑᐊᖅ ᖃᓄᐃᑦᑐᒥ ᖃᓄᐃᒍᑎᓕᒻᒧᑦ ᑲᓱᕐᑎᒍᒃ 

 
 

 
 
 
ᐊ. 
 
 
 
 
 
 
ᐸ. 
 
 
 
 
 
 
 
ᑕ. 
 
 
 
 
 
 
 
ᑲ. 
 
 
 
 
 
 
ᒐ. 
 

 

1- ᐃᔨᐅᑉ ᑕᖃᖏᑦ ᓱᕐᕋᑕᐅᔪᑦ 
 
2- ᑕᑯᓐᓇᓯᐊᖕᖏᓕᕐᐸᓕᐊᔪᖅ 
 
3- ᖃᓄᐃᖕᖏᑐᖅ 
 
4- ᐃᔨᒥᒍᑦ ᖄᕐᓂᐊᓂᑯᒥᓄᑦ 

ᓯᖓᕐᓂᐊᓂᑯᒥᓄᑦ 
ᑕᑉᐲᓕᔪᖅ 

 
5- ᖁᕐᕕᑏᑦ 
 

ᑭᐅᒍᑏᑦ: 
ᐊ2, ᐸ3, ᑕ5, ᑲ1, ᒐ4 


	ᖃᓄᖅ ᑲᒪᑦᓯᐊᕈᓐᓇᕿᑦ ᐃᔩᒃᑭᓂᒃ?
	ᑲᒪᒋᐊᕐᓗᑎᒃ ᐃᔩᒃᑭᓂ ᑕᑉᐱᓕᒋᐊᖕᖏᓗᑎᓗ:
	ᐋᓐᓂᐊᓯᐅᕐᑕᐅᒍᓐᓇᖄᑦ ᐃᔩᒃ?
	ᓱᒃᑯᐸᓪᓕᐊᓂᖓ ᖃᐅᔨᔭᐅᑲᐱᒍᓂ ᑕᑉᐱᓕᓚᐅᕐᑎᓇᒃ, ᐋᓐᓂᐊᓯᐅᕐᑕᐅᒍᓐᓇᖁᖅ ᑕᑉᐱᓕᖕᖏᑐᓚᕿᓗᓂ. ᑕᑉᐱᓕᓯᒪᒋᕐᐸᑕᓕ, ᐋᓐᓂᐊᓯᐅᕐᑕᐅᓂᖅ ᑕᑉᐱᓕᒋᐊᓪᓚᖏᑦᑐᒍᑎᐅᒍᓐᓇᑐᖅ.

